
Скопје, ноември 2013 година
В О В Е Д 

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ 

УРЕДИ СО ЗАКОНОТ И ПРИЧИНИТЕ  ЗА ДОНЕСУВАЊЕ НА ЗАКОНОТ
Со Законот за бесплатна правна помош (“Службен весник на Република Македонија“ бр. 161/09) се уредуваат правото на бесплатна правна помош, постапката во која се остварува, корисниците, условите и начинот на неговото остварување, давателите на бесплатна правна помош, органите надлежни за одлучување, заштитата на правото на бесплатна правна помош, органите надлежни за одлучување, заштитата на правото на бесплатна правна помош, финансирањето и надзорот над неговото спроведување, организирање на денови на бесплатен правен совет, бесплатна правна помош во прекуграничните спорови, како и надзор над примената на одредбите од овој закон.

 
Овој закон беше донесен со цел да им се обезбеди еднаков пристап на граѓаните и на другите лица определени со ЗБПП до институциите на системот, заради запознавање, остварување и овозможување ефективна правна помош, во согласност со начелото за еднаков пристап до правдата. Остварувањето еднаков пристап до правдата со ЗБПП се овозможува преку користење на бесплатната правна помош во определени граѓански и управни постапки за лицата кои се наоѓаат во тешка материјална положба и ги исполнуваат условите предвидени во 

Законот.
Причините поради кои се предлага изменување и дополнување на Законот за бесплатна правна помош се заради  усогласување со Законот за правда на децата.
Законот за правда на децата е донесен во октомври 2013 година  и објавен во Служен весник  на РМ бр.148/13,  а ќе отпочне да се применува од 01.12.2013 година.

Со одредбите на Законот за правда на децата меѓу другото се уредува дека во случаите  во кои е задолжитело присуството на адвокат во постапките кои се водат пред Центрите за социјални работи и Министерството за внатрешни работи, исплатата на трошоците на адвокатот да бидат на начин утврден со Законот за бесплатна правна помош. Ова само во случаи кога Центарот за социјални работи врз основа на потврда издадена од надлежен орган ќе утврди дека родителот односно старателот на детето согласно на  материјална состојба не би можел да ги надоместил трошоците на адвокатот. 
Од тука произлегува и потребата за уредување на правото на бесплатна правна помош на детето во Законот за бесплатна правна помош  

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОНОТ


Законот се заснова на истите начела на кој се заснова и Законот за бесплатна правна помош.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предлог законот ќе предизвика дополнителни  фискални последици врз буџетот со оглед да се воведува нова категорија корисници на правото на бесплатна правна помош за кои е потребна правна помош која ја пружаат адвокатите, а чија исплата е на товар на Министерството за правда.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ  ЗА СПРОВЕДУВАЊЕ НА ЗАКОНОТ И НАЧИНОТ НА  НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА  МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Спроведувањето на Предлог законот не повлекува материјални обврски за одделни субјект.
ПРЕДЛОГ  НА ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА БЕСПЛАТНА ПРАВНА ПОМОШ 

Член 1
Во Законот за бесплатна правна помош (“Службен весник на РМ бр. 161/09 и 185/11) во членот 3 по точката 4. се додава нова точка 5. која гласи:

“5. “Дете“ е секое лице на возраст до 18 години;“
Точките 5. и 6. стануваат точки 6. и 7.

Член 2
Во членот 6 став (4 ) се додава нова алинеа која гласи:

“-застапување во постапка пред Министерството за внатрешни работи и Центарот за социјални работи согласно Законот за правда за децата;“

Член 3
Во членот 7 зборовите “и  Законот  за малолетничка  правда“ се бришат.
Член 4
Во членот 8 став (2) зборовите “и малолетници“ се бришат.
Член 5
По членот 26 се додава нова “Глава четврта“ која гласи : “БЕСПЛАТНА ПРАВНА ПОМОШ НА ДЕТЕ“ и се додаваат два нови члена 26-а и 26-б кои гласат:
“Член 26-а
(1)Право на бесплатна правна помош има дете во постапките на заштита на правата и интересите на детето пред Министерството за внатрешни работи и Центарот за социјални работи во случаи  утврдени со Законот за правда за  децата. 
(2Правото на бесплатна правна помош се одобрува само во случај кога родителот, односно старателот на детето не е во состојба да ги плати трошоците на адвокатот.
(3) Ќе се смета дека родителот, односно старателот не е во состојба да ги плати трошоците на адвокатот, ако остварува вкупни месечни приходи помали од просечната нето месечна плата на Република Македонија, што се докажува со потврда издадена од надлежен орган односно организација.

(4)За правото на бесплатна правна помош од ставот (1) на овој член, а врз основа на доставената потврда од ставот (3) на овој член одлучува соодветниот  Центарот за социјални работи со решение.
(4) Против решението со кое не се одобрува бесплатна правна помош незадоволната странка може да поведе управен спор.
Член 26-б
(1) Бесплатната  правна помош од членот 26-а на овој закон се реализира од адвокат и ги опфаќа трошоците на адвокатот во постапка пред Центарот за социјални работи или  Министерството за внатрешни работи.
 (2) Наградата  на  адвокатот  за  дадената бесплатна  правна  помош  се  пресметува  согласно со трошковникот на адвокатот во висина на едно застапување по секој предмет, кој се поднесува на пропишан образец до соодветниот Центар за социјални работи.

(3)Центарот за социјални работи по извршена проверка и потврдување на точноста на податоците во трошковникот заедно со решението  од членот 26-а став (4) на овој закон, ги доставува до Министерството за правда заради исплата.
(4) Исплатата на наградата на адвокатот се врши  согласно  со  Тарифата  за  награди  и  надоместок  на трошоците за работа на адвокатите намалена за 50%. 

 (5) Содржината на образецот од ставот (2) на овој член ја пропишува министерот за правда. “
Член 6
Глава четврта, петта, шеста, седма и осма стануваат глава петта, шеста, седма, осма и деветта.
Член 7

Подзаконскиот акт предвиден со овој закон ќе се донесе во рок од еден месец од денот на влегување во сила на овој закон.

Член 8
Овој закон влегува во сила наредниот ден од денот на неговото објавување во “Службен весник на Република Македонија“.

О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предлог законот за изменување и дополнување на Законот за бесплатна правна помош содржи  8 члена.

Со членот 1 се дефинира поимот „дете“. 

Со членот 2 се предвидува дека Правната помош во постапка пред надлежен орган и организација ќе опфати и застапување во постапка пред Министерството за внатрешни работи и Центарот за социјални работи согласно Законот за правда за децата.
Со членовите 3 и 4 од Предлог законот се врши терминолошко усогласување на Предлог законот со Законот за правда на децата. 

Со членот 5 се предвидува воведување на нова Глава четврта “БЕСПЛАТНА ПРАВНА ПОМОШ НА ДЕТЕ“, со два нови члена.  Со оваа глава се уредува правото на бесплатна правна помош на дете во постапките на заштита на правата и интересите на детето пред Минисерството за внатрешни работи и Центарот за социјални работи во случаи утврдени со Законот за правда на децата. Трошоците на адвокатот за реализирање на правото на бесплатна правна помош во постапка пред Центарот за социјални работи и Министерството за внатрешни работи ги исплаќа  Министерството за правда. За правото на бесплатна правна помош одлучува Центарот за социјални работи.
Со членот 6 се врши номо-техничко подобрување на текстот на Предлог законот.

Со членот 7 се предвидува подзаконскиот акт од овој закон да биде донесен во рок од еден месец од денот на влегување во сила на овој закон.

Со членот 8 се предвидува влегувањето во сила на Предлог законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со Предлог законот се врши усогласување на Законот за бесплатна правна помош со Законот за правда на децата.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение се има за цел усогласување на Законот за бесплатна правна помош со Законот за правда на децата, согласно што трошоците за адвокат за децата во постапките каде е задолжително присуството на адвокатот да бидат исплатени од  Министерството за правда на начин утврден со Законот за бесплатна правна помош. 

ОДРЕДБИ ШТО СЕ МЕНУВААТ
Член 3

Oдделни изрази употребени во овој закон го имаат следново значење: 

1. „Членови на семејство“ се брачен или вонбрачен другар, деца и роднини во права линија до четврти степен или во странична линија до втор степен, а кои живеат во исто домаќинство со подносителот на барањето за бесплатна правна помош и заеднички ги сносат трошоците за живот;

2. 
„Имот“  на  подносителот  на  барањето  за  бесплатна  правна  помош,  подразбира целокупен подвижен и недвижен имот, имотни права, износ на готовина во домашна или странска валута, парични средства на сопствена сметка или штедна книшка, подарок, хартии од вредност, акции, удели во капитал и друг имот на подносителот на барањето или на полнолетни членови на неговото домаќинство во земјата или странство; 
3. „Корисник на бесплатна правна помош“ е физичко лице кое ги користи пропишаните облици на правна помош утврдени со овој закон; 

4. 
„Општа правна информација“ е облик на бесплатна правна помош која содржи општи и начелни упатства за правното уредување  на одделна област; 

5. „Овластено здружение на граѓани“ е здружение кое согласно со одредбите од овој закон ги исполнува условите за давање на претходна правна помош и кое врз основа на решение на министерот за правда  (во натамошниот текст: министерот) е овластено за давање на претходна правна помош согласно со овој закон и е запишано во Регистарот на здруженија на граѓани за претходна правна помош и 

6. „Правен совет“ е информација за начинот и можностите за решавање на одделно правно прашање. 

Член 6

(1) Бесплатната правна помош се остварува како претходна правна помош и правна помош во сите судски и управни постапки. 

(2) Претходната правна помош, опфаќа: 

- иницијален правен совет за правото за користење на правната помош; - општа правна информација и 

- правна помош во комплетирањето на барање за бесплатна правна помош. 

(3) Претходната правна помош се дава од овластено службено лице во подрачните одделенија на Министерството и од овластени здруженија на граѓани. 

(4) Правна помош во постапка пред надлежен орган и организација (во натамошниот текст: правна помош), опфаќа: 

- застапување во сите степени во судски и управни постапки и - составување на писмена во судски и управни постапки. 

(5) Правната помош се реализира од адвокати. 

Член 7

Бесплатната правна помош предвидена со овој закон не се однесува на случаите на задолжителна  одбрана  предвидени  во  Законот  за  кривична  постапка  и  Законот  за малолетничка  правда  ниту  ослободување  од  плаќање  на  трошоците  на  постапката предвидени во Законот за парничната постапка и Законот за општата управна постапка.

Член 8

(1) Барањето за правната помош согласно со одредбите на овој закон ќе се одобри во сите судски и управни постапки, доколку со него се решава прашање од интерес за барателот на правната помош. 

(2) Прашањата во смисла на ставот (1) од овој член се: права од областа на социјалното, здравственото, пензиското или инвалидското осигурување, работните односи, заштитата на  деца  и    малолетници,  жртвите  на  семејното  насилство,  заштитата  на  жртвите  од казниви дела, заштитата на жртвите од трговија со луѓе, признавање на право на азил и имотно-правните прашања. 

